
Reykjavík, 20. september 2026 

Halla Gunnarsdóttir, formaður VR 

Eiður Stefánsson, formaður Landssambands íslenskra verzlunarmanna 

Jakob Tryggvason, formaður Rafiðnaðarsambandsins f.h. Fagfélaganna 

 

Efni: Svar við bréfi dags. 10. september 2026 

Ágætu formenn, 

Ég vísa til bréfs ykkar frá 10. september þar sem óskað er eftir afstöðu Beru til verðlagsþróunar 
og framlags fyrirtækisins til að ná niður verðbólgu og vöxtum.  

Bera tekur þetta erindi alvarlega og hyggst leggja sitt af mörkum með því að skuldbinda sig til að 
hækka ekki verð framleiðsluvara sinna um áramótin, umfram verðbólgumarkmið Seðlabanka 
Íslands. 

Fyrirtækið skuldbindur sig til að gera þetta þrátt fyrir að um áramótin komi til framkvæmda 3,5% 
launahækkun samkvæmt kjarasamningum. 

Vill fyrirtækið stíga þetta skref í von um að bæði aðilar vinnumarkaðarins, en ekki síst stjórnvöld,  
grípi til eigin aðgerða gegn verðbólgunni sem tryggi aukinn vinnumarkaðs- og verðstöðugleika á 
Íslandi.  

Þá hyggjast tvö dótturfélög Beru, Ölgerðin og Danól, lækka verð á innfluttum mat- og sérvörum 
frá 23. september. Ástæðan er styrking krónunnar að undanförnu.  Sem dæmi þá lækka vörur 
sem keyptar eru í evrum um u.þ.b. 3%. Félögin hafa í áratugi látið gengisbreytingar ganga beint 
áfram til neytenda — í báðar áttir. 

Bera og dótturfélögin Ölgerðin, Danól, Gæðabakstur og Kjarnavörur hafa um árabil leitað leiða til 
aukinnar hagræðingar. Tilgangurinn hefur ekki bara verið að bæta arðsemi heldur einnig að geta 
boðið lægra verð. Nefna má sem dæmi að hækkanir Ölgerðarinnar, stærsta dótturfyrirtækis 
Beru, hafa verið undir þróun neysluverðsvísitölu síðustu ár. 

Stjórn og stjórnendur Beru og dótturfélaga þess vilja gefa þessa sérstöku skuldbindingu nú, í von 
um að aukinn fyrirsjáanleiki um verðþróun auðveldi vinnumarkaðsaðilum, jafnt sem 
stjórnvöldum að taka sínar ákvarðanir. 

Virðingarfyllst, 

Andri Þór Guðmundsson,  

formaður stjórnar Beru 


